
హేమ గూడినలీర నెంచెగ నీ యొడ

                        లాసక్తి స్పృశియించి నట్టు లైన

దార గూడినరీతి దలతును నీ గోళ్ళ

                        వర్థితో ముద్దిడి నట్టు లైన

హరిణి గూడినమాడ్కి ననుకొందు నీ చూపు

                        లనురాగమున జూచి నట్టు లైన



	 







	తే.	
స్వప్నములయందు గాన నచ్చలపొరద

టంచు పొందు నేను భావించుచుందు

గానిచో నీకు నప్సరఃకామినులకు

“హస్తిమశకాంతమ్ము” సుమా సుమాంగి.

	సీ.	
కూర్మబంధమున కూడుదునో భామ!

                        సింహవిక్రమమున నాసింతు లేమ!

గదబంధమున రతి గావింతు మదవతి!

                        యేణబంధము మది నెంతు యువతి!

ధనురాఖ్యబంధంబు నొనరింతు మరుదంతి!

                        యర్ధచంద్ర మొనర్తు నందు నింతి!

భ్రమరబంధంబున రమియింతు గరియాన!

                        మాయూరమున నుంతు మనసు చాన!



	 







	తే.	
కలలలోపల నీదు మీగాళ్ళ గౌను

జన్నుగవను, గన్నుగవను, గన్నుబొమల

నెన్నుదురు, ముంగురుల, బలు పెన్నెఱులను

గాంచి యాబంధముల నీకు గాంక్ష యనుచు.

	చ.	
అబలరొ! కామశాస్త్రపురహస్యము లెల్ల నెఱుంగువారిలో

బ్రబలుడ వంచు నెంచి బహుభంగుల నవ్వలఱేడు కూడ బూ

గుబురుల బూజ సేసె నిదిగో! మఱి నీవును నిస్తులస్తన

స్తబకయుగంబు నా యురము దాకగ దండన వేయుమా మెడన్.

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

